
GOUVENE CUOMO ANONSE NOMINASYON NAN ALBANY CONVENTION CENTER AUTHORITY 

 

Gouvènè Andrew M. Cuomo te anonse nominasyon Michael Skrebutenas nan Konsèy Albany Convention 

Center Authority (ACCA). 

 

“Michael Skrebutenas pral pote anpil ane esperyans nan devlopman ekonomik ak kominotè nan Konsèy 

Albany Convention Center Authority a,” te deklare Gouvènè Cuomo. “Pandan Authority a ap etidye 

fezabilite nouvo plan an pou yon sant konvansyon nan kapital Eta New York, lidèship Mesye Skrebutenas 

pral yon adisyon san parèy pou Konsèy la. Mwen felisite l epi remèsye l pou sèvis li.” 

 

Mesye Skrebutenas gen prèske 20 lane esperyans nan lojman ak sèvis piblik nan Eta New York. Nan New 

York Homes and Community Renewal (NYSHCR), li te okipe pòs prezidan pwoteksyon lojman epi te 

komisyonè egzekitif adjwen. Anvan travay li nan NYSHCR, li te travay kòm sekretè adjwen pou 

devlopman ekonomik ak lojman pou Eta New York epi kòm yon manadjè pwojè pou plizyè òganizasyon 

devlopman kominotè ki pap fè lajan. Li te travay tou nan Washington D.C. nan Clinton White House. 

Mesye Skrebutenas genyen yon BA nan syans politik li te pran nan Columbia University, yon JD li te pran 

nan University of Connecticut School of Law, ak yon MS nan  Planifikasyon Iben li te pran nan Columbia 

University Graduate School of Architecture, Planning and Preservation. 

 

“Nominasyon Mike Gouvènè Cuomo fè a voye yon siyal gwo angajman pou garanti Konsèy la pral pran 

tan l pou revize enpak devlopman ekonomik yo pandan y ap konsidere plan pou yon nouvo sant 

konvansyon,” te deklare Prezidan ACCA, Gavin Donohue “Espètiz li nan planifikasyon iben ak kominotè 

pral pote pèspektiv enpòtan pandan nap etidye fezabilite Albany Capital Center a ak wòl li ta va jwe sou 

plan rejyonal ak ekonomik.” 

